
Angallannikkut isumannaallisaaneq aamma angallannikkut isuman-
naallisaanermik ilinniartitsineq pillugit apeqquteqgaammut akissut

Inatsisartut suleriaasianni § 36, imm. 1 naapertorlugu aqqusinermi angallannikkut
isumannaassuseq atuarfimmilu tamanna pillugu atuartitsineq pillugit apeqquteqar-
putit.

Naalakkersuisut apeqqutinut ima akissutissagarput:

Apeqqut: Meeqqat atuarfianni atuartut aallarteqgaajunerusut ilinniartinneran-
ni aqqusinerni angallannikkut isumannaassuseq illogarfinnilu angallannerni
nalinginnaasumik ileqqorisassat pillugit Naalakkersuisut ilinniagassatut ilan-
ngunnissaat iluatinnartutut uattulli isumagarfigaat? Maannakkorpiarlu ataat-
simut isigalugu angallannikkut isumannaallisaaneq eqqarsaatigalugu pitsaa-
liuinissaq Naalakkersuisunit pisariaqartinneqarpa?

Akissut: Angallannermi nalinginnaasumik ileqqorisassat pingaartumillu agqusiner-
mi angallannikkut isumannaassuseq pillugit atuartitsineq atuarfimmi atuartitsinermi
pinngitsoorani ilinniagassatut ilaareerpoq, Atuarfimmi atuartitsissutini atuartitsissuti-
nilu ganitariissuni alloriarfiit siunertaat kiisalu atuartitsissutit siunertaat ilikkagassa-
tullu anguniagassat pillugit Namminersornerullutik Oqartussat nalunaarutaat nr. 16,
24. juuni 2003-meersoq naapertorlugu.

Nalunaarummi qulaani taanegartumi § 34, imm. 1-imi atuartitsinerup siunertaani al-
lassimavoq “atuartut tunngaviusumik ilisimasaqarfigilissavaat atuarfimmi, angerlar-
simaffimmi, inuiaqatigiinni avatangiiserisani pinngortitamilu isumannaassuseq.”

Tamatuma saniatigut piumasaqgaataareerpoq nukarliit atuarfianni atuartitaareerner-
minni nammineq anguniagassat pilersaarusiornerullu samminerani naatsorsuutigi-
neqarpoq “atuartut isumannaallisaanermi imminnut allanullu angerlarsimaffimmi,
atuarfimmi atuarfiullu avataani, angallannermi pinngortitamilu ilaatillugit, isuman-
naallisaanermut malittarisassat atorsinnaassagaat” (Takuuk Atuarfimmi atuartitsis-
sutini atuartitsissutinilu ganitariissuni alloriarfiit siunertaat kiisalu atuartitsissutit siu-
nertaat ilikkagassatullu anguniagassat pillugit Namminersornerullutik Ogartussat
nalunaarutaanni nr. 16-imi, 24. juuni 2003-meersumi § 35, imm. 1, punkt 6. a)

Atuarfimmi atuartitsinermi tunngaviulluinnarpoq atuartitsinerup najukkami pissutsit
atuartullu tunngavii pisariaqartitaalu aallaavigalugit pilersaarusiorneqarnissaa. A-
ngallannikkut isumannaassuseq pillugu atuartitsineq najukkami politeeqarfiit su-
legatigalugit najukkamilu angallannikkut pissutsit aallaavigalugit pisarpoq. lllogar-
finni annerusuni angallanneruneq soorunami sumiiffinnut minnerusunut sanilliullu-
gu angallannikkut isumannaassuseq pillugu atuartitsinermut allatigut ilinniartitsinis-
samik piumasaqgaateqarfiuvoq, Naalakkersuisulli isumagarput tamatumuuna inatsi-
sit tamakkiisumik naammareersut.

Taamaattumik maanna angallannikkut isumannaassutsimi immikkut suliniarnissa-
mik salliutitsinissamik pilersaaruteganngillat.

Ikinngutinnersumik inuulluagqusillunga

